
ყურადღებით წაიკითხეთ მოცემული ტექსტი, გამოკვეთეთ ტექსტში დასმული პრობლემა და დაწერეთ თხზულება მოცემული მითითებების მიხედვით. 
გაითვალისწინეთ! ნაშრომში უნდა იყოს არანაკლებ 120 სიტყვისა.

მაქსიმალური ქულა - 20 ქულა 
                             ანა გავალდა, „35 კილო იმედი“, მთარგმნელი სოფი ბარშოვა 

ახლა ცამეტი წლის ვარ და მეექვსე კლასში ვსწავლობ. მთლად კარგად არ არის საქმე, ხომ? ახლავე აგიხსნით ყველაფერს. თქვენ კი, თუ არ შეწუხდებით, თითებზე გადაითვალეთ. ვივაჟკაცე და ორჯერ ჩავრჩი ერთსა და იმავე კლასში: მეორესა და მეექვსეში. სკოლამ ნამდვილ დრამად აქცია ჩემი ოჯახის ყოფა. წარმოიდგინეთ – დედა ტირის და მამა ილანძღება. ან პირიქით, ახლა დედა იწყებს ლანძღვას და მამა დუმს. ძალიან მაწუხებს და მაუბედურებს მათი ამ დღეში დანახვა, მაგრამ რა ვქნა? რა შემიძლია გავაკეთო? ან რა უნდა ვთქვა ამ დროს? არაფერი. არაფრის თქმა არ შემიძლია, რადგან პირი თუ გავაღე, ეს კიდევ უარესი იქნება. 
მათაც თითქოს აღარაფერი აქვთ სათქმელი და თუთიყუშებივით მხოლოდ ერთსა და იმავეს იმეორებენ: • აღწერე, როგორია აკაკის სკოლა? • ჩამოთვალე, რა არ მოგწონს აღწერილში, რატომ? • შენი აზრით, როგორი უნდა იყოს აღმზრდელობითი სისტემა? • შენს სკოლაში რას შეცვლიდი ამ მიმართულებით? 
 – იმუშავე! – იმუშავე! იმუშავე! იმუშავე! – იმუშავე! კარგი ბატონო, გავიგე. ასეთი იდიოტიც არ ვარ! ძალიანაც მინდა მუშაობა, მაგრამ ამ მოწყენილობას რა ვუყო? სკოლაში რაც ხდება, ჩემთვის ყველაფერი ჩინურია, ერთ ყურში შედის და მეორიდან გადის. მოკლედ, რომელ ექიმთან აღარ მიმიყვანეს: ჯერ თვალისო, მერე ყურისო, ბოლოს ტვინისაც გამოძებნეს და უამრავი ტყუილად დაკარგული დროის შემდეგ გამოიტანეს დასკვნა, რომ თურმე კონცენტრაციის პრობლემა მქონია. ახალი ამბავი! ეს ხომ მეც მშვენივრად ვიცოდი, ეკითხათ და პასუხს არ დავამადლიდი. არავითარი პრობლემა არ მაქვს და არც არაფერი მჭირს. უბრალოდ, არ მიყვარს და არ მაინტერესებს ეს სკოლა. არ მაინტერესებს და მორჩა. სულ ეგ არის.
სკოლაში მხოლოდ ერთი წლის განმავლობაში ვიყავი ბედნიერი. ეს იყო პირველ კლასში, როდესაც მარი მასწავლებელი მასწავლიდა. მე მას არასოდეს დავივიწყებ. ახლა, როდესაც მასზე ვფიქრობ, ვხვდები, რატომ აირჩია მარიმ მასწავლებლობა. მას სურდა, საშუალება ჰქონოდა, მუდამ ეკეთებინა ის საქმე, რომელიც ყველაზე მეტად უყვარდა ცხოვრებაში, ანუ ჩხირკედელაობა, ხელმარჯვეობა, სხვადასხვა საინტერესო რამის გამოგონება და შექმნა. მარი მაშინვე შევიყვარე, პირველივე დღის პირველივე დილიდან. ის ატარებდა საკუთარი ხელით შეკერილ ტანსაცმელს, თავის მოქსოვილ ჯემპრს და მისივე ფანტაზიით შექმნილ სამკაულს. ყოველდღე რაღაც მიგვქონდა სახლში: მაგალითად, დაჭმუჭნილი ფურცლისგან გაკეთებული ზღარბი, კატა რძის ბოთლით ხელში, წრუწუნა კაკლის ნაჭუჭში, მობილური ტელეფონები, ნახატები, ნაძერწები, სხვადასხვა კოლაჟები... 
ეს იყო მასწავლებელი, რომელიც არ ელოდა დედის დღეს, რათა რამე მოგვეფიქრებინა. ის ამბობდა, რომ წარმატებული მხოლოდ ის დღე იყო, როდესაც ჩვენ რაღაც ახალს ვქმნიდით. ახლა, ამ ყველაფრის გახსენებისას, მეჩვენება, რომ სწორედ ეს ბედნიერებით სავსე წელი გახდა ყველა ჩემი შემდგომი უბედურების საწყისი, რადგან ზუსტად მაშინ მივხვდი ერთ მარტივ ჭეშმარიტებას: ამქვეყნად ყველაზე მეტად მაინტერესებს ჩემი ხელები და ის, რაც მათი მეშვეობით შემიძლია შევქმნა. ძალიან კარგად ვიცი, რომ დავალებული ვარ მარისგან. სულ მცირე, პირველი კლასის დახურვის გამო მაინც. იმის გამოც, რომ მან გამიგო და მიხვდა, ვისთან ჰქონდა საქმე. მან იცოდა, რომ თვალზე მაშინვე ცრემლი მადგებოდა, როდესაც საკუთარი სახელის დაწერას მთხოვდნენ; რომ ზეპირად ვერაფერს ვსწავლობდი და ჩემთვის საბავშვო ლექსის წარმოთქმაც ტანჯვა იყო. 
 
სასწავლო წლის მიწურულს, ბოლო დღეს, მასთან გამოსამშვიდობებლად მივედი. ყელი გამომშრალი მქონდა, გული მეკუმშებოდა და ლაპარაკი ძალიან მიჭირდა. საჩუქარი გავუწოდე. ეს იყო ძალიან მაგარი, ფანქრების ჩასაწყობი ყუთი მრავალფუნქციური უჯრებით, სადაც შეეძლო ბევრი რამ შეენახა. მაგალითად, საკალმეები, ქაღალდის სარჭები თუ საშლელები. რამდენიმე საათის განმავლობაში ვამზადებდი და ვფუთავდი ამ საჩუქარს. სამაგიეროდ, დავინახე, როგორ ესიამოვნა ის ჩემს საყვარელ მასწავლებელს და ზუსტად ჩემსავით აღელდა, შემდეგ კი მითხრა:
 – გრეგუარ, მეც მაქვს შენთვის საჩუქარი... სქელი წიგნი აიღო:
 – მომავალ წელს დიდებთან ერთად იქნები მადამ დარეს კლასში და ბევრი, ძალიან ბევრი უნდა იმეცადინო... იცი, რატომ? თავი გავაქნიე. 
– იმიტომ, რომ შეძლო იმ ყველაფრის კარგად წაკითხვა, რაც ამ წიგნში წერია... როცა შინ დავბრუნდი, დედას სათაურის წაკითხვა ვთხოვე. მან სქელი წიგნი მუხლებზე დაიდო და თქვა: 

 – „ათასი იდეა პატარა ხელმარჯვეებისათვის“ – ოჰ, ოჰ, წარმოდგენაც არ მინდა, აქ რა არეულობა დატრიალდება! დანახვისთანავე შევიძულე მადამ დარე. მძულდა მისი ხმა, მანერები და უაზრო მისწრაფება მოსწავლეების გამორჩევისკენ. მიუხედავად ამისა, მაინც ვისწავლე კითხვა, იმიტომ, რომ ძალიან მინდოდა კვერცხის ნაჭუჭისგან ბეჰემოთის გაკეთება, როგორც ეს მარის ნაჩუქარი წიგნის 124-ე გვერდზე ეწერა.          

პირველი კლასის ბოლოს მარის ჩემი აკადემიური მოსწრების ფურცელში ჩაუწერია: „ამ ბიჭს გამჭრიახი გონება და ჯადოსური თითები აქვს, მაგრამ გულჩათხრობილია. შეიძლება მასთან მუშაობა და წარმატების მიღწევა“. ჩემს ცხოვრებაში პირველად და უკანასკნელად, განათლების მუშაკმა წყალწაღებული არ მიწოდა.

         •    გამოკვეთეთ  გასაანალიზებლად მოცემულ ტექსტში მოცემული პრობლემა და 

               დაახასიათეთ იგი;
· იმსჯელეთ, როგორია თქვენი დამოკიდებულება სკოლისა და ტექსტში წამოჭრილი
პრობლემის  მიმართ;

იმსჯელეთ, როგორია თქვენი დამოკიდებულება ტექსტში წამოჭრილი პრობლემისა  და სკოლის მიმართ?
· როგორ ფიქრობთ, საერთოდ რა საჭიროა სკოლა? 
        თქვენი თვალსაზრისი დაასაბუთეთ! 
(

